
Fo 58 Millesimo trecentesimo LXXVIII, die xx Maij.

Capta. Cum monaci Sancte Caterine de monte Sinaj antiquis temporibus
possederint et possideant aliquas uineas et territoria in insula nostra Cretensi
sibi concessas per bone memorie dominum Petrum Ziani ducem Veneciarum cum

5 magna solemnitate, sicut constat ex priuilegio ualde efficaci. Qui quidem fratres
tam per priuilegia papalia quam aliter semper fuerunt liberi et immunes pro
dictis uineis et territorijs. Et nunc ipsi fratres qui sunt catholici et sancte uite
molestentur sicut dicunt per collectores et subcollectores uolentes ut soluant
decimam de dictis uineis et territorijs et propterea duo ex ipsis fratribus nomine

10 suo et aliorum fratrum uadant ad Romanam curiam pro conseruatione suorum
jurium ; uadit pars quod suo loco et tempore posset scribi domino pape et alijs
12 qui uidebuntur et committi ambaxatori regimini dando jura sua.

Fo 6or Millesimo trecentesimo LXXVIII, die viI Junij.

Capta. Quod in bona gratia elargentur nauigia pro subuencione insule Crete
de portata mille quinque centum botarum uini secundum extimationes solitas fieri
ad consules mercatorum deputando ad hoc nauigia que sint de portata botarum
ducentarum usque quatuor centum et teneantur dicta nauigia caricare de bota-
mine pro conducendo ad dictas partes. Et non possint dicta nauigia accipere de
nabulo ultra soldos tres grossorum in auro pro quolibet capite integro et de
cerclis et uenchijs tantum pro rata. Et in reditu non possint accipere de nabulo
plus de quinque ducatis pro quolibet milliari. Et debeant ista nauigia poni ad
incantum in hunc modum uidelicet quod omnes qui ponere uolent ad incantum
teneantur dicere super incantu quantum uolunt dare communi pro quolibet
milliari eius quod conducent in reditu. Et illi qui plus dabunt ponant nauigia per
modum et cum ordine predicto. Et teneantur illi qui ponent ista nauigia soluere
nostro communi incantum suum de nabulis que exigent in suo reditu et pro-
bentur dicte naues ad unam ad unam in hoc consilio et si habuerint maiorem
partem sint firme.

Et cridetur publice quod omnes uolentes caricare botamen per modum pre-
dictum teneantur ire ad extraordinarios et facere scribi ordinate quantitatem
botarum quam uolent caricare affirmando per sacramentum quantitatem quam
uolent mittere. Et extraordinarij teneantur facere caricare per ratam botamen
predictum, ita quod quilibet tractetur equaliter habendo terminum quatuor die-
rum ad faciendum se scribi post quam hec pars cridata fuerit. Et de reditu ordi-
netur quod rectores nostri teneantur facere fieri cridam predictam et tenere
modum et ordinem predictum de faciendo caricare per ratam ita quod quilibet
tractetur equaliter et predicta habeant locum per modum proximo Septembri, et
teneantur dicta nauigia recedere usque dies uiginti mensis presentis,

Et quia hic sunt duo nauigia de Creta paria, unum ser Maphei Barbadico
aliud ser Marci Pasqualigo que sunt armata solum de hominibus Grecis deinde
et stant hic cum maximo sinistro. Ordinetur quod ista duo nauigia sint firma
ex nunc ultra dictum numerum cum onere quod habebunt alia nauigia predicta
ad mecantum.

Ilepi petagopiic exarov eizoot fageiiny oivov tob TLavdxn Movddaroov éx Kontne. 1378, Toviiov 9.

Millesimo trecentesimo LXxxvIII, die nono Julij.

Capta. Quia est quedam cochina ser Zanachi Mudacio laborata in Canea
portate botarum CxXX que stant cum magno sinistro et iam magno tempore semper
comparens ser Petrus Mudazo coram dominio. Et etiam restant bote 80 ad dan-
dum de summa ordinata; uadit pars consideratis meritis dicti ser Zanachi et

